
Dyddiad cyhoeddi:  20 Ionawr 2026

Cais Rhyddid Gwybodaeth 05/26

Rydych chi wedi gofyn y canlynol i ni…

Rwy’n ysgrifennu atoch i ofyn am wybodaeth o dan Ddeddf Rhyddid Gwybodaeth 2000 ynghylch y prosesau gweinyddu ac adolygu ar gyfer Cerdyn Teithio Rhatach Cymru i Bobl Anabl.
Darparwch yr wybodaeth ganlynol os gwelwch yn dda:
1. Ystadegau ar gyfer Cardiau Teithio Rhatach o’r dyddiad diweddaraf y mae data ar gael ar ei gyfer, a faint o gardiau gweithredol sydd mewn cylchrediad ar gyfer y categorïau canlynol:
 * a) Person Anabl
 * b) Person Anabl a Chyd-deithiwr
2. Adolygu ac Ailddilysu Cymhwysedd
Yn ystod y 12 mis diwethaf:
 * a) Sawl deiliad cerdyn Person Anabl (neu gerdyn Cyd-deithiwr) y cysylltwyd â nhw i ddarparu tystiolaeth gyfredol o gymhwysedd parhaus?
 * b) O’r rhain, faint y gofynnwyd iddynt ddarparu tystiolaeth newydd er bod eu cais gwreiddiol yn seiliedig ar gyflwr sy’n cael ei gydnabod yn feddygol fel un gydol oes neu barhaol (e.e. Awtistiaeth, byddardod dwys, neu golli braich/coes)?
3. Categoreiddio Cyflyrau Gydol Oes
 * a) A yw Trafnidiaeth Cymru (neu’r system asesu a ddefnyddir) yn cadw rhestr o gyflyrau penodol neu “gategorïau o amhariadau” sy’n cael eu hystyried yn rhai “parhaol” neu “gydol oes”?
 * b) Os felly, darparwch y rhestr hon.
 * c) A yw eich polisi’n caniatáu i statws cymhwysedd “parhaol” gael ei roi er mwyn atal rhagor o geisiadau am dystiolaeth? Os na, esboniwch y cyfiawnhad polisi dros adolygu cyflyrau gydol oes.
4. Dogfennau Polisi
Darparwch gopi o’r canllawiau mewnol neu’r gweithdrefnau gweithredu safonol a ddefnyddir gan y Tîm Cardiau Teithio i benderfynu pryd mae’n rhaid anfon cais “ailddilysu” neu “gymhwysedd parhaus” at ddeiliad cerdyn.

YMATEB

Cwestiwn 1

a) Pobl Anabl - 29,352
b) Pobl Anabl a Chyd-deithiwr - 17,825

Cwestiwn 2

a) 5,274
b) Mae gennym gategori ar gyfer anableddau parhaol, ac ni chysylltwyd ag unigolion â’r statws hwn. Fodd bynnag, mae’n bosibl bod gan rai unigolion anabledd parhaol ond na chawsant eu dosbarthu felly ar yr adeg yr aseswyd eu cais cychwynnol, oherwydd y dogfennau a ddarparwyd gan y cwsmer. Nid yw’r niferoedd hyn yn cael eu cofnodi.

Cwestiwn 3

a) Ydy
b) Amhariad ar y golwg, Anabl, Amhariad Symudedd, Anhawster gyda’r Clyw neu Gyfathrebu, Ddim yn gallu dal trwydded yrru, Pensiwn Analluedd y Lluoedd Arfog, Meini Prawf Awtomatig, Parhaol
c) Ydy.
 
Cwestiwn 4

Cysylltir â chwsmeriaid ar sail eu dyddiad hawlio. Mae’r dyddiad hawlio hwn yn cyfeirio at y dyddiad y daw eu tystiolaeth anabledd i ben, ac mae ar wahân i’r dyddiad y daw’r cerdyn i ben. Er enghraifft, mae’n bosibl ei fod wedi’i nodi ar ddogfen PIP.

Tua dau fis cyn y dyddiad hawlio, byddwn yn anfon llythyr at y cwsmer yn egluro pam ein bod yn cysylltu, ac yn gofyn am ddogfennau cymhwysedd wedi’u diweddaru. Os na fyddwn yn cael ymateb, anfonir llythyr atgoffa dair wythnos yn ddiweddarach. Ychydig dros fis ar ôl hynny, anfonir llythyr canslo cais. Yna caniateir pythefnos arall ar gyfer ymateb. Os na chawn ymateb, bydd y cais yn cael ei gau a bydd y cerdyn yn cael ei analluogi.

Os bydd y cwsmer yn cysylltu â ni yn nes ymlaen, gall gyflwyno cais newydd, neu gallwn ailagor ei gyfrif presennol ar yr amod bod ganddo’r dogfennau cywir neu ei fod wrthi’n cael y dogfennau cywir.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os nad ydych chi'n fodlon â’r ffordd yr ymdriniwyd â’ch cais a’ch bod chi’n dymuno gwneud cwyn neu ofyn i ni adolygu ein penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

